
GOUVÈNÈ HOCHUL METE AKSAN SOU GWO AMELYORASYON KI TE FÈT SOU 

WOUT AK PON ETA NOUYÒK YO AN 2025  
  

Plis pase 6,630 km (4,120 mil) liy otowout amelyore, 1.3 milyon twou bouche ak 
plis pase 3,700 pon ranplase, reyabilite oswa amelyore atravè Eta a  

  
3.6 milya dola envesti nan pwojè pavaj ak amelyorasyon pon an 2025, amelyore 

sekirite ak fyabilite wout yo  
  

Eta Nouyòk fini pwojè wout ak pon nan yon rit istorik, amelyore 47% plis kilomèt 
liy wout epi repare oswa ranplase 19% plis pon pase an 2024  

  
  

Gouvènè Kathy Hochul anonse jodi a ke Eta Nouyòk te fè pwogrè istorik nan revitalize 
enfrastrikti transpò li an 2025. Ane sa a, envestisman eta a nan pi bon wout ak pon yo 
te amelyore oswa reyabilite plis pase 6,630 km (4,120 mil) liy sou otowout eta ak lokal 
yo, yo te bouche plis pase 1.3 milyon twou, epi yo te ranplase, reyabilite oswa amelyore 
plis pase 3,700 pon. Depatman Transpò Eta Nouyòk (New York State Department of 
Transportation, NYSDOT) la ak Otorite Thruway la te konplete yon kantite travay istorik 
an 2025, ak yon ogmantasyon 47% nan kantite kilomèt liy wout ki te amelyore oswa 
reyabilite ak yon ogmantasyon 19% nan kantite pon ki te repare oswa ranplase konpare 
ak 2024. Ansanm, an 2025, yo te envesti 3.6 milya dola nan amelyorasyon enpòtan nan 
enfrastrikti transpò Nouyòk la. Gwo etap enpòtan yo reyalize ane sa a reflete 
detèminasyon Gouvènè Hochul pou rebati enfrastrikti Nouyòk pou amelyore kalite lavi, 
ranfòse rezistans kont chanjman klimatik epi amelyore sekirite.  
  
"Nouyòkè yo merite yon rezo transpò fyab ki mennen yo kote yo bezwen an san danje 
epi avèk efikasite, epi n ap travay san rete pou asire yo jwenn li", Gouvènè Hochul te 
deklare. "Gras a travay di ak devouman ekip ak kontraktè otowout nou yo, nou te fè 
pwogrè remakab pandan ane ki sot pase a pou modènize wout ak pon nou yo, sa ki bay 
Nouyòkè yo vwayaj pi dous ak mwens pwoblèm nan vwayaj chak jou yo, epi nou pa gen 
okenn entansyon pou ralanti an 2026."  
  
Pandan 2025, Depatman Transpò Eta Nouyòk la te amelyore 6,373 km (3,960 mil) liy 
sou otowout eta ak lokal yo, sa ki reprezante yon envestisman 1.6 milya dola nan wout 
Nouyòk yo. NYSDOT te ranplase, reyabilite oswa amelyore tou 3,678 pon nan tout eta 
a, ki totalize prèske 1.8 milya dola. Ansanm, travay la te totalize yon envestisman 



prèske 3.5 milya dola ki te amelyore sekirite, amelyore dirabilite ak ranfòse rezistans 
kont enpak move tan yo.  
  
Komisè Depatman Transpò Eta Nouyòk, Marie Therese Dominguez, te deklare, 
"Gras a vizyon ak lidèchip Gouvènè Hochul, Eta Nouyòk ap fè pwogrè san parèy nan 
envesti nan sekirite ak rezistans wout ak pon nou yo, sa ki bay vwayajè yo woulib ki pi 
dous ak vwayaj ki pi an sekirite atravè eta a. Anpil bagay te akonpli an 2025 epi nou 
anvi envesti epi reyalize plis amelyorasyon toujou nan rezo transpò nou an atravè Eta 
Nouyòk pou amelyore sitiyasyon tout Nouyòkè an 2026."  
  
Reyalizasyon pavaj ak gwo pon yo ki divize an rejyon enkli:  
  

Rejyon  Mil Liy  Pon yo  

Capital District  314  134  

Mohawk Valley  204  153  

Nouyòk Santral  191  419  

Finger Lakes  492  430  

Western NY  549  1,272  

Southern Tier  644  374  

North Country  362  62  

Mid-Hudson  356  229  

Long Island  636  339  

Vil Nouyòk  213  266  

  
Ekip NYSDOT yo te travay yon fason agresif pandan tout ane a pou konbat twou yo, yo 
te bouche plis pase 1.3 milyon twou pandan ane a. Ekip yo te fè antretyen tou sou yon 
lòt 1,948 pon.  
  
Anplis de sa, an 2025, Otorite Thruway Eta Nouyòk la te reyenvesti lajan peyaj yo nan 
amelyorasyon atravè sistèm nan, tankou: 158 milyon dola pou rekonstwi oswa reyabilite 
plis pase 270 km (168 mil) liy an total; 89 milyon dola pou rekonstwi oswa reyabilite 26 
pon; 2 milyon dola nan amelyorasyon enfrastrikti; ak 18 milyon dola nan amelyorasyon 
Sistèm Transpò Entelijan (Intelligent Transportation Systems, ITS). Anplis resifasaj wout 
yo, Otorite Thruway la te envesti plis pase 14 milyon dola nan amelyorasyon sekirite, 
tankou reparasyon ray tren, tras liy, siyalizasyon ak amelyorasyon drenaj.  
  
Direktè Egzekitif Otorite Thruway Eta Nouyòk la, Frank G. Hoare, te deklare, 
"Otorite Thruway la angaje l pou envesti revni peyaj nan pwojè enfrastrikti enpòtan 
atravè sistèm 1,207 km (570 mil) la, modènize sistèm transpò nou an epi kenbe kèk nan 
to peyaj ki pi ba ak pi abòdab nan peyi a. Envestisman sa yo nan enfrastrikti ap 
amelyore sekirite ak fyabilite, epi amelyore eksperyans vwayaj pou plizyè milyon 
otomobilis ki vwayaje sou Thruway la chak ane."  
  
Amelyorasyon wout ak pon NYSDOT ak Otorite Thruway la te fè pandan ane 2025 la te 
baze sou pwogrè enpòtan ki te fèt an 2024 la, ki te totalize plis pase 4,506 km (2,800 



mil) liy otowout eta ak lokal ki te amelyore epi plis pase 3,100 pon ki te ranplase, 
reyabilite oswa amelyore. Pwojè 2024 yo te reprezante yon envestisman plis pase 2.9 
milya dola nan wout ak pon Nouyòk yo.  
  
Nan kad lidèchip Gouvènè Hochul a, Eta Nouyòk ap fè envèstisman istorik nan 
enfrastrikti. Plan Kapital Eta a ki koute 34.3 milya dola pou 5 ane NYSDOT te adopte an 
2022 ki se pi gwo plan eta a janm adopte epi ki pral ede akonpli vizyon gouvènè a pou 
yon sistèm transpò modèn ki sèvi tout Nouyòkè yo. Gouvènè a te fè amelyorasyon 
kondisyon wout yo vin yon priyorite avèk pwogram tankou "Pave our Potholes" (Bouche 
Twou nan Wout Nou yo) Depatman Transpò a, ki konplete lòt pwogram Eta a, tankou 
CHIPS, PAVE NY, State Touring Routes, ak lòt pwojè kapital ki pwograme atravè Eta a.  
  
Gouvènè Hochul te anonse tou dènyèman ke NYSDOT gen plan pou refè sifas plis 
pase 6,476 (4,000 mil) liy otowout eta yo an 2026, sa ki reprezante yon envestisman 
total prèske 1.2 milya dola. 2026 pral ajanda pavaj ki pi anbisye ajans lan te janm 
prezante.  
  
Bidjè 2026 Otorite Thruway la ki apwouve a envesti tou yon total plis pase 600 milyon 
nan kontra kapital ki pwograme pou akòde an 2026, yon ogmantasyon plis pase 133.5 
milyon dola parapò ak total prevwa nan bidjè 2025 la, epi youn nan pi gwo envestisman 
pou yon sèl ane nan listwa Thruway la. Bidjè 2026 la gen ladan l yon Plan Kapital istorik 
2.8 milya dola pou 2026-2030. Plan senk ane a pral finanse ranplasman oswa 
prezèvasyon 150 nan 819 pon Thruway la—anviwon 18 pousan—epi refè sifas plis 
pase 1,500 nan 4,506 km (2,800 mil) liy otowout li yo, oswa apeprè 60 pousan.  
  
Manm Asanble William B. Magnarelli te deklare, "Nou kontan wè envestisman sa yo 
ki nesesè nan enfrastrikti transpò nou an. Antanke Prezidan Komite Transpò Asanble a, 
mwen anvi kontinye pwogrè sa a an 2026."  

